
социальные сети, компьютеры, сотовые телефоны и планшеты и т.д. Распространять и 

контролировать распространение знаний – главная задача библиотеки. 

Адамдын турмушунда китептин жана башка басма сөз чыгармаларынын 

мааниси эбегейсиз зор. Алар билим алуунун булагы катарында милдет аткарып 

жашоого жана иштөөгө үйрөтөт, дүйнөдө илим-билимдин өнүгүшүнө чоң таасири 

бар. Китептер, журналдар, газеталар-маданияттын кубаттуу куралы, жаштарды 

студенттерди билимге үйрөтүүнүн чыгармачылыка эмгектенүүнүн чыныгы 

жардамчысы болуп эсептелет. 

Азыркы мезгилде интернет электрондук китепкана пайда болгондуктан, жаштар 

интернеттен эле билим алам дешет. Бирок жаштардын келечекке жол ачуусуна 

китептин пайдасы өтө маанилүү. Китеп акылга акыл кошуп, жан-дүйнөнү тазартат,  

жашоого болгон көз карашты түп тамырынан бери өзгөртүүгө жол чырак болуп берет. 

Китепсиз студенттердин билимин жогорулатуу жетишсиз деп эсептейм. Интернеттен 

окуш үчүн бардык техникалык жабдык жетиштүү болуш керек, экинчиден электр 

энергиясы өчүп калса дагы интернет менен окууга тоскоолдук болот. Ошол себептен 

китептен окуп билим алуу, китеп аркылуу алынган билим жугумдуу болот. 

Өлкөбүздөгү ар бир жогорку окуу жайдын студенттери китепти китепканалардан 

жана китеп дүкөндөрүнөн сатып ала алат, бирок мурдагы совет мезилинде китеп 

окууга болгон талап  эң зор болгондуктан, ал түгүл башка өлкөлөрдө эч качан болуп 

көрбөгөндөй эбегейсиз көп нуска менен биздин өлкөдө басылып чыгарылып турган 

китептер дагы биздин окурмандарды канааттандырган эмес. Анын үстүнө ар бир адам 

өзүнө керектүү китептерди өз үйүнө топтой алган. Мурдагы окурмандардын китепке 

болгон талабын Н.К.Крупская так көрсөткөн аныктама боюнча айтканда “Китептен 

коллективдүү түрдө пайдалануу” , “Бир эле китепти көп кишилер окугандыгынан 

китепкана китептин нускасын чынында эле көп эсе көбөйткөн болуп эсептейт”. Бирок 

китеп менен китепканалар гана канаттандыра алышат. Азыркы Жогорку окуу 

жайларда китепкананын өтө кең тармактары түзүлдү, ошондой эле интернет менен 

туташтырылган окурмандардын залдары бар. Окуучулар өзүнө керектүү маалыматты 

интернеттен таап окуганда кыскача маалыматты окуйт. Ал эми китепти окуп 

жатканда көрүү сезими менен эске тутуусу тең бирдей иштеп, адам китепти жакшы 

түшүнүп окуйт. Ошондуктан жогорку окуу жайынын студенттери үчүн жазылган 

окумуштуулардын китептерин көп санда китепканага алып берүүнү окуу жайлардын 

жетекчилиги биринчи орунга коюушу керек. Студенттердин  билимдүү болушуна  

көңүл буруш керек. Азыр  китепканаларга жаңы чыккан китептер аз санда алынып 

жатат, артыкча кыргызча китептер жетишсиз. Кийинки муунга көңүл буруп биринчи 

орунда алардын билимдүү болушун ойлош керек. 

Жогорку окуу жайынын китепканасына студенттерден тышкары академиктер, 

окуу жайдын окумуштуу мугалимдери жана башка кызматкерлери, алар өздөрүнүн 

билим деңгээлин кеңейтүү үчүн илимий жана практикалык иштери үчүн китептерден 

гана пайдаланат. 

Китеп окуучуларды кызыктырган көп кырдуу талаптарды канааттандыруу үчүн 

окурмандар көбүнчө бүткүл чыгармаларды топтоп китепканада  топтолгон 

китептердин жыйындысынан окушат. 

Жогорку окуу жайдын китепканасы ар бир факультетте уюшулган. Андагы 

китептер ошол факультетте окула турган китептердин негизги бөлүгү болуп 

эсептелет. Ар бир китепканадан мезгил мезгили менен чыгарылып туруучу басма 

сөздөрдү да табууга болот. Көпчүлүк учурда окуу жайдын окуучулары керектүү 

маалыматтарды китепканадан тышкары интернеттен издеп кыскача жооп алышат. 

Бирок мен филология факультетинде иштегендиктен кыргызча маалыматтар 

интернетте жетишсиз. Дал ушул жагдайдан улам китептен көп окушат. Өзүнүн 

кесибин мыкты калыптандырам деген филологдор китептен окуусу зарыл. 

Филологдун сүйлөө жөндөмдүүлүгү башклардан айырмаланып турушу абзел. 

Китеп окуу өтө маанилүү жана пайдалуу. Жогорку окуу жайынын окуучулары үчүн 

китепкананын жана китептин пайдасы зор. Бекеринен  В.И.Ленин “Окуу, окуу жана 

окуу ” деп айткан эмес. Качандыр бир мезгилде окурмандар көп болуп, китеп издеп 

окуган мезгили келет. 

Жогорку окуу жайдын китепканасында иштеген китепканачы жогорку 

билимдүү, студенттердин билим алышына, китеп окушуна түздөн-түз жардам бере 

турган көпүрө болуусу, китепканадагы фондуну толук билүүсү, студенттер сураган 

маалыматты берген дилгир билимдүү болушу шарт. Өз кесибин мыкты билип жакшы 

иштеген ар бир кызматкер канчалык жакшы иштесе ошончолук рахат алат. 28-

апрелде боло турган Махмуд Кашкари-Барскани атындагы Чыгыш университетинде 

өткөрүлө турган конференциянын темасы “Роль библиотеки в условиях реформ 

высшего образования”. Бул тема биринчи жолу жогорку окуу жайлардын 

китепканасы жөнүндө иш чара болуп эсептелет.Бул иш чарада китепканага тийиштүү 

көп пайдалуу кеңеш, тажрыйба топтойбуз деп ишенем. 

Китеп ар кыл маалыматтарды өзүнө камтып, эски менен жаңыны, улуу менен 

кичүүнү, эл менен элди бириктирүү касиетине эгедер. Китепти кеңешчи, ишенимдүү 

дос десе да болот. Ар бир муун өзүнө ачылыш жасап, жашоосунда кайра-кайра аларга 

кайрылып турат. Чыгарманы кайра кайрылып окуу, адамдын руханий дүйнөсүн 

көтөрө турган касиетин сезген араб жазуучусу Аббас Махмуд аль-Аккад: “Бир 

сыйрадан эки китепти окуганыңа караганда, бир китепти эки сыйра окуп чыкканың 

терең жана маанилүү”,-деген.  

Китепкананын тарыхы, көргөзгөн кызматы, элге, илимге, билимге, маалыматтык 

технологиялардын  өнүгүшүнө кошкон зор салымы  белгилүү.  Китепкана ишинде 

библиография өзүнчө бир чоң илим.  

Ош мамлекеттик университетинин илимий китепканасынын  тарыхында  

китепкананы түптөгөн улуу инсандарыбыз А.И.Федорова, Ф.Х.Дауранова, 

К.Турсунова, А.В.Ильяевалардын  отуз жылдан ашык өмүрүн китепкана кызматына 

арнап, китепканалык фондду жарым миллион нускага жеткирген.1947-жылдан 1996-


